
করুণায়; বাঁশরীর ব্যথাপূর্ণ তান

কুঞ্জে কুঞ্জে তরুচ্ছায়ে করিছে সন্ধান

হৃদয়সাথীরে;—হাত ধরে’ মােরে তুমি

ল’য়ে গেছ সৌন্দয্যের সে নন্দনভূমি

অমৃত-আলয়ে! সেথা আমি জ্যোতিষ্মন

অক্ষয় যৌবনময় দেবতাসমান,

সেথা মাের লাবণ্যের নাহি পরিসমা,

সেথা মােরে অর্পিয়াছে আপন মহিমা

নিখিল প্রণয়।; সেথা মাের সভাস

রবিচন্দ্রতারা, পার’ নব পরিচ্ছদ

শুনায় অমারে তারা নব নব গান

নব অর্থভরা; চির-হৃদ্মান

সর্ব চরাচর! হেথা আমি কেহ নহি,

সহস্রের মাঝে একজন,—সদা বহি

সংসারের ক্ষুদ্র ভার,—কত অনু গ্রহ

কত অবহেলা সহিতেছি অহরহ;

সেই শতসহত্রের পরিচয়হান

প্রবাহ হইতে, এই তুচ্ছ কর্ম্মাধীন

মােরে তুমি লয়েছ তুলিয়া, নাহি জানি

কি কারণে! অয়ি মহীয়সী মহারাণী

তুমি মােরে করিয়াছ মহীয়ান আজি।

এই যে আমারে ঠেলি’ চলে জনরাজি

